
SUĠĠERIMENTI 

Il-Kumitat għall-Ambjent, is-Saħħa Pubblika u s-Sikurezza tal-Ikel jistieden lill-Kumitat 

għall-Agrikoltura u l-Iżvilupp Rurali, bħala l-kumitat responsabbli, biex jinkorpora s-

suġġerimenti li ġejjin fil-mozzjoni għal riżoluzzjoni tiegħu: 

– wara li kkunsidra l-Ftehim ta' Pariġi, id-Deċiżjoni 1/CP.21 u l-21 Konferenza tal-

Partijiet (COP 21) tal-UNFCCC, li ġiet organizzata f'Pariġi mit-30 ta' Novembru sal-

11 ta' Diċembru 2015, l-Għanijiet ta' Żvilupp Sostenibbli (SDGs) tan-Nazzjonijiet Uniti 

u l-Konvenzjoni dwar id-Diversità Bijoloġika, 

– wara li kkunsidra r-Rapporti Speċjali tal-Qorti Ewropea tal-Awdituri Nri 4/2014 bit-

titolu "Integrazzjoni tal-objettivi tal-politika tal-UE dwar l-ilma fi ħdan il-PAK: suċċess 

parzjali" u 21/2017 bit-titolu "Ekoloġizzazzjoni: skema aktar kumplessa ta' appoġġ 

għall-introjtu, li għadha mhijiex ambjentalment effettiva", 

– wara li kkunsidra d-dokument ta' ħidma tal-persunal tal-Kummissjoni bit-titolu "L-

Agrikoltura u l-Immaniġġjar Sostenibbli tal-Ilma fl-UE" (SWD(2017)0153), 

– wara li kkunsidra d-Direttiva 2009/128/KE dwar l-użu sostenibbli tal-pestiċidi1 u r-

rapport tal-Kummissjoni lill-Parlament Ewropew u lill-Kunsill dwar il-Pjanijiet ta' 

Azzjoni Nazzjonali tal-Istati Membri u dwar il-progress fl-implimentazzjoni tad-

Direttiva 2009/128/KE dwar l-użu sostenibbli tal-pestiċidi (COM(2017)0587), 

– wara li kkunsidra d-dokument ta' tgħarrif tal-Qorti Ewropea tal-Awdituri dwar il-

ġejjieni tal-PAK ippubblikat fid-19 ta' Marzu 2018, 

– wara li kkunsidra l-Inizjattiva taċ-Ċittadini Ewropej (ECI) bit-titolu "Projbizzjoni tal-

glifosat biex b'hekk in-nies u l-ambjent ikunu protetti mill-pestiċidi tossiċi", 

– wara li kkunsidra l-istudju tas-16 ta' Jannar 2017 dwar il-benessri tal-annimali fl-UE 

kkummissjonat għall-Kumitat għall-Petizzjonijiet tiegħu, 

– wara li kkunsidra r-Rapport Nru 21/2017 tal-Aġenzija Ewropea għall-Ambjent 

insostenn tal-monitoraġġ tas-Seba' Programm ta' Azzjoni Ambjentali, 

– wara li kkunsidra l-komunikazzjoni tal-Kummissjoni tal-14 ta' Frar 2018 bit-titolu 

"Qafas Finanzjarju Pluriennali ġdid u modern għal Unjoni Ewropea li tagħti riżultati fuq 

il-prijoritajiet tagħha b'mod effiċjenti wara l-2020" (COM(2018)0098), 

– wara li kkunsidra d-deċiżjoni tiegħu tat-8 ta' Frar 2018 li jiġi stabbilit kumitat speċjali 

dwar il-proċedura ta' awtorizzazzjoni tal-Unjoni għall-pestiċidi, 

– wara li kkunsidra l-metastudju bit-titolu "Is the CAP fit for purpose? An evidence-based 

fitness check assessment" (Il-PAK hija adattata għal dak l-iskop? Valutazzjoni tal-

kontroll tal-idoneità bbażata fuq l-evidenza)2, 

                                                 
1 ĠU L 309, 24.11.2009, p. 71. 
2 Pe'er et al, 2017. Iċ-Ċentru Ġermaniż għar-Riċerka Integrattiva dwar il-Bijodiversità (iDiv). 

– wara li kkunsidra l-proċess tan-NU li jirriżulta fil-Valutazzjoni Internazzjonali tal-

Għarfien, Xjenzi u Teknoloġiji Agrikoli għall-Iżvilupp (IAASTD) li tivvaluta l-

potenzjal tal-ikel u s-sostenibbiltà, 

– wara li kkunsidra r-rapport mir-Rapporteur Speċjali tan-NU dwar id-Dritt għall-Ikel 

(A/HRC/34/48), 

– wara li kkunsidra d-Dikjarazzjoni ta' Cork 2.0 tal-2016, "Ħajja Aħjar fiż-Żoni Rurali", li 

saret matul il-Konferenza Ewropea dwar l-Iżvilupp Rurali, 

– wara li kkunsidra r-Rieżami tal-Implimentazzjoni Ambjentali (EIR), imħabbra fl-2016 

(COM(2016)0316), li hija għodda biex tgħin biex ikunu offruti l-benefiċċji tal-

leġiżlazzjoni u tal-politiki ambjentali tal-UE għan-negozji u għaċ-ċittadini permezz ta' 

implimentazzjoni aħjar, 

A. billi l-agrikoltura hija wieħed mis-setturi tal-ekonomija mistennija li jikkontribwixxu 

għall-objettiv tal-2030 tat-tnaqqis fl-emissjonijiet ta' gassijiet serra bi 30 % meta 

mqabbel mal-livelli tal-2005 skont ir-Regolament tal-Qsim tal-Isforz; 

B. billi kemm il-bdiewa kif ukoll dawk li mhumiex bdiewa fil-parti l-kbira jaqblu li l-

agrikoltura għandha toffri aktar benefiċċji għall-ambjent u għall-klima kif affermat waqt 

il-konsultazzjoni pubblika tal-2017 dwar il-modernizzazzjoni u s-semplifikazzjoni tal-

PAK; 

C. billi l-biedja organika tipproteġi l-ambjent, tappoġġja l-bijodiversità, timminimizza d-

degradazzjoni tal-ħamrija, taħdem mingħajr l-użu sistematiku tal-pestiċidi u għalhekk 

tipproteġi l-ilma tal-pjan mis-sustanzi niġġiesa, iżda l-kisbiet pożittivi tagħha jeħtieġ li 

jitqiesu bis-sħiħ fit-tfassil tal-PAK; 

D. billi l-komunikazzjoni tal-Kummissjoni dwar "Il-Ġejjieni tal-Ikel u tal-Biedja" 

tirrikonoxxi li l-PAK hija l-aktar politika tas-suq uniku integrata li sservi bħala l-bażi 

għall-integrazzjoni Ewropea, filwaqt li jitqies il-fatt li għandha xogħol konsiderevoli xi 

twettaq biex tissodisfa t-talbiet taċ-ċittadini dwar it-tisħiħ tal-bijodiversità, dwar impenji 

b'saħħithom fuq il-benessri tal-annimali jew fuq it-tibdil fil-klima u s-saħħa, u għandha 

tibqa' politika komuni b'baġit adegwat u mezz għall-miżuri ambjentali u klimatiċi; 

E. billi madwar 80 % tal-proteini kkunsmati, b'mod speċjali s-sojja, jiġu importati, 

prinċipalment mill-Brażil, l-Arġentina u l-Istati Uniti tal-Amerika, u l-UE teħtieġ li, 

b'mod urġenti, tipproponi strateġija dwar il-proteini fil-PAK biex tnaqqas id-dipendenza 

mill-importazzjonijiet li jistimulaw id-deforestazzjoni u l-ħtif tal-art; 

F. billi l-istudju speċjali nru 442 tal-Ewrobarometru dwar l-attitudnijiet tal-Ewropej lejn il-

benessri tal-annimali jindika li 82 % taċ-ċittadini Ewropej iqisu li l-benessri tal-annimali 

tar-razzett għandu jittejjeb; 

G. billi ċerti aspetti tal-intensifikazzjoni tas-sistemi agrikoli poġġew pressjoni sinifikanti 

fuq l-ambjent, flimkien mat-telf kontinwu tal-funzjonijiet tal-ħamrija u żieda fit-tniġġis 

tal-ilma; billi l-istrumenti ta' politika mfassla tajjeb jistgħu jimmitigaw dawn l-impatti 

negattivi, u l-PAKgħandha titfassal mill-ġdid biex tippromwovi u tappoġġja mudelli 

agrikoli kompletament sostenibbli;  

H. billi l-valutazzjoni tal-2015 tal-Aġenzija Ewropea għall-Ambjent bit-titolu "State of 

Nature in the EU" (L-Istat tan-Natura fl-UE) tafferma li l-pressjonijiet u t-theddid 

prinċipali għall-ekosistemi terrestri rrapportati mill-Istati Membri huma l-agrikoltura u 

l-modifika tal-kundizzjonijiet naturali; billi l-kontinwazzjoni tal-prattiki attwali se 

jkollha impatt profond u ta' ħsara fuq in-natura kif ukoll fuq il-prosperità ekonomika tal-

ġejjieni; billi s-sussidji li jagħmlu ħsara lill-ambjent jenħtieġ li jiġu eliminati b'mod 

gradwali; 

I. billi l-PAK hija ta' importanza kbira fl-Ewropa kollha għal madwar 12-il miljun azjenda 

agrikola; 

J. billi l-art agrikola tammonta għal 47 % tat-territorju Ewropew u fl-UE hemm 22 miljun 

bidwi u ħaddiem agrikolu; 

K. billi l-bdiewa b'azjenda agrikola żgħira jammontaw għal madwar 40 % tal-azjendi 

agrikoli tal-UE, iżda jirċievu biss 8 % tas-sussidji tal-PAK; 

L. billi l-objettiv tal-PAK dwar il-ġestjoni sostenibbli tar-riżorsi naturali u tal-azzjoni 

klimatika għadu jrid jintlaħaq; 

M. billi l-konsum tax-xaħmijiet saturati u tal-laħam aħmar fl-Unjoni jibqa' ferm aktar mill-

valuri nutrizzjonali rrakkomandati u l-industrija tal-ikel tkompli tagħti kontribut 

sostanzjali għall-emissjonijiet ta' gassijiet serra u tan-nitroġenu; 

N. billi l-PAK attwali kellha rwol limitat fl-appoġġ għall-espansjoni tal-biedja organika, li 

fl-2015 kienet tkopri biss 6 % tal-erja agrikola utilizzata (EAU) fl-Unjoni; 

O. billi l-objettivi tal-PAK, kif stabbiliti fl-Artikolu 39 tat-Trattat dwar il-Funzjonament 

tal-Unjoni Ewropea (TFUE) għadhom validi u rilevanti, u billi aktar għanijiet 

għandhom ikunu dawk li jiżguraw is-sikurezza u s-sovranità tal-ikel, kif ukoll ir-

reżiljenza u s-sostenibbiltà tas-sistemi agrikoli u t-territorji tal-UE sabiex jiġu 

ppreservati aħjar għall-futur; 

P. billi l-PAK għandha l-għan li tintegra l-objettivi ambjentali billi tiżgura li r-regoli 

tagħha jkunu kompatibbli, u l-bdiewa jikkonformaw, mar-rekwiżiti ambjentali stabbiliti 

fil-leġiżlazzjoni tal-Unjoni u billi tippromwovi l-iżvilupp ta' prattiki tal-biedja 

sostenibbli li jippreservaw l-ambjent u l-bijodiversità; 

Q. billi l-PAK għandu jkollha rwol importanti fl-iżgurar ta' produzzjoni sostenibbli tal-ikel, 

standard ta' għajxien ġust fost ir-reġjuni u l-Istati Membri, prezzijiet aċċessibbli għaċ-

ċittadini u għall-konsumaturi, l-użu sostenibbli u l-protezzjoni tar-riżorsi naturali, il-

koeżjoni ta' żoni rurali u urbani, aċċess għal ikel ta' kwalità u dieti tajbin għas-saħħa, u 

koerenza mal-iżvilupp sostenibbli u l-għanijiet klimatiċi, filwaqt li tonora l-impenji 

dwar il-protezzjoni ambjentali, l-azzjoni klimatika, u l-benessri u s-saħħa tal-annimali u 

tal-pjanti; 

R. billi l-Parlament jeħtieġlu jaqdi rwol komprensiv fl-istabbiliment ta' qafas ta' politika 

ċar sabiex jistabbilixxi għanijiet komuni fil-livell Ewropew u jiżgura dibattitu 

demokratiku sħiħ dwar il-kwistjonijiet strateġiċi li għandhom impatt fuq il-ħajja ta' 

kuljum taċ-ċittadini kollha f'dak li għandu x'jaqsam mal-użu ta' riżorsi naturali, il-

kwalità tal-ikel tagħna, is-saħħa u t-tranżizzjoni għal prattiki agrikoli totalment 

sostenibbli; 

S. billi l-komunikazzjoni tal-Kummissjoni dwar il-Ġejjieni tal-Ikel u tal-Biedja 

tirrikonoxxi l-ħtieġa li l-PAK tindirizza aħjar il-problemi fundamentali tas-saħħa; 

T. billi huwa importanti li l-PAK tal-ġejjieni tkun koerenti mal-Għanijiet ta' Żvilupp 

Sostenibbli tan-Nazzjonijiet Uniti, mal-Ftehim ta' Pariġi u mal-politiki tal-UE, b'mod 

partikolari fl-oqsma tas-sostenibbiltà, l-ambjent, il-klima, is-saħħa pubblika u l-ikel; 

U. billi l-PAK tal-ġejjieni se jkollha tieħu rwol akbar fl-iżvilupp sostenibbli, is-saħħa 

pubblika u l-protezzjoni ambjentali u tal-klima, b'objettivi speċifiċi li għandhom jiġu 

miftiehma fil-livell tal-UE u mwettqa mill-Istati Membri, kif irrakkomandat mill-Qorti 

Ewropea tal-Awdituri, dwar il-bijodiversità, it-tibdil fil-klima u r-reżistenza 

antimikrobiċka kif ukoll dwar il-protezzjoni tal-arja, il-ħamrija u l-ilma; 

V. billi, mit-tliet pilastri tal-iżvilupp sostenibbli, il-monitoraġġ/kejl tal-progress fil-pilastru 

ambjentali huwa l-aktar dgħajjef1; billi l-komunikazzjoni mill-Kummissjoni dwar il-

PAK tipproponi li l-mudell ġdid ta' twassil ikun aktar immexxi mir-riżultati, għalhekk 

huwa kruċjali li jiġi indirizzat il-bżonn għad-data dwar indikaturi rilevanti biex jitwassal 

dan il-mudell; 

W. billi l-ilma u l-agrikoltura huma marbuta b'mod intrinsiku u l-ġestjoni sostenibbli tal-

ilma fis-settur agrikolu hija essenzjali biex tiggarantixxi produzzjoni tal-ikel suffiċjenti 

u ta' kwalità tajba u biex tiżgura l-preservazzjoni tar-riżorsi tal-ilma; 

X. billi l-azjendi agrikoli ekonomikament b'saħħithom biss se jkunu kapaċi jwettqu l-

objettivi ambjentali u klimatiċi tal-UE; 

Y. billi l-PAK, bħala politika settorjali u komuni, trid tkun il-pedament tar-rikonċiljazzjoni 

bejn l-objettivi ambjentali u klimatiċi u s-sostenibbiltà ekonomika tas-settur tal-biedja 

billi tiżviluppa l-kontribut minn kull bidwi u mill-komunitajiet rurali usa' għall-isfidi 

ambjentali u klimatiċi, inkluż l-isfruttament tal-potenzjal tal-ekonomija ċirkolari, u billi 

jiġu ppremjati l-bdiewa li diġà adottaw prattiki u mudelli tal-produzzjoni li jgħaqqdu l-

prestazzjonijiet kemm ambjentali kif ukoll ekonomiċi; billi hemm potenzjal li xi prattiki 

agrikoli jiksbu prestazzjoni ambjentali akbar fil-PAK, filwaqt li jrendu marġnijiet akbar 

għall-bdiewa billi jitnaqqsu l-ispejjeż tal-produzzjoni; 

Z. billi għandha tiġi stabbilita rabta bejn il-PAK u d-Direttiva 2009/128/KE li tistabbilixxi 

qafas għal azzjoni Komunitarja biex jinkiseb użu sostenibbli tal-pestiċidi; billi, abbażi 

tal-Artikolu 191(2) tat-TFUE, il-PAK għandha tiggarantixxi konformità mal-prinċipju 

ta' "min iniġġes iħallas", sabiex jiġi evitat żvantaġġ kompetittiv għall-aktar kumpaniji 

virtwużi meta jitnaqqas l-użu tal-pestiċidi; 

AA. billi l-użu tal-pestiċidi, id-degradazzjoni tal-bijodiversità u t-tibdil fl-ambjent agrikolu 

għandhom impatt negattiv fuq l-għadd ta' dakkara u fuq il-varjetà tal-ispeċijiet ta' 

dakkara; billi l-isfidi ffaċċjati mid-dakkara, kemm iddomestikati kif ukoll selvaġġi, 

huma sinifikanti u l-effett fuq l-agrikoltura tal-UE u fuq is-sigurtà tal-ikel jista' jkun 

                                                 
1 Diviżjoni tal-Istatistika tan-NU, 2016 

detrimentali minħabba d-dipendenza tal-maġġoranza tal-produzzjoni tal-UE mis-

servizzi tad-dakra; billi l-konsultazzjoni pubblika taħt l-Inizjattiva tad-Dakkara tal-UE 

tnediet f'Jannar 2018 biex tidentifika l-aħjar approċċ u l-passi meħtieġa biex jiġi 

indirizzat it-tnaqqis tad-dakkara fl-UE; 

AB. billi r-reġjuni Mediterranji tal-UE huma aktar vulnerabbli għall-impatti tat-tibdil fil-

klima, bħan-nixfa, in-nirien u d-deżertifikazzjoni, għaldaqstant se jkunu meħtieġa sforzi 

akbar mill-bdiewa f'dawn iż-żoni biex jadattaw l-attivitajiet tagħhom għat-tibdil fl-

ambjent; billi dawn l-isforzi għandhom jiġu riflessi u appoġġjati fil-qafas tal-politika 

tal-PAK; 

AC. billi ż-żieda fir-reżiljenza u fis-sostenibbiltà fit-tul tas-sistemi u t-territorji agrikoli se 

tkun ta' benefiċċju għall-UE kollha; 

AD. billi huwa rikonoxxut li approċċ unifikat fil-konfront tal-ekosistemi agrikoli u forestali 

Ewropej mhuwiex adattat, peress li jfakkar pereżempju li r-regola tal-eliġibbiltà fuq 

massimu ta' 100 siġra għal kull ettaru (jew il-kopertura ta' qċaċet massima), u jhedded l-

ekosistemi u l-ħabitats ibbażati fuq l-agrosilvikultura; 

AE. billi l-miżuri ta' ekoloġizzazzjoni fil-PAK attwali ma laħqux il-potenzjal sħiħ tagħhom, 

parzjalment minħabba l-eżenzjonijiet kumplessi, u jistgħu jkunu soġġetti għal aktar 

titjib; billi dawk il-miżuri juru kif in-nuqqas ta' objettivi vinkolanti li jistgħu jitkejlu li 

għandhom jintlaħqu, jista' jwassal biex ma jiġux offruti l-beni pubbliċi ambjentali; 

AF. billi l-metavalutazzjoni tal-"Kontroll tal-Idoneità" bbażata fuq l-evidenza tal-istudji 

xjentifiċi sabet li l-miżuri ta' ekoloġizzazzjoni ma jtejbux b'mod sinifikanti l-

prestazzjoni ambjentali, fil-biċċa l-kbira minħabba li dawk ir-rekwiżiti diġà kienu qed 

jintlaħqu; 

AG. billi l-miżuri ta' ekoloġizzazzjoni kienu bbażati fuq miżuri ta' kundizzjonalità li kienu 

jeżistu qabel, jiġifieri ż-żamma ta' mergħa permanenti, u, f'livell inqas, in-newba tal-

uċuħ tar-raba' u l-karatteristiċi tal-pajsaġġ; 

AH. billi l-Qorti Ewropea tal-Awdituri enfasizzat il-fatt li l-pagamenti ekoloġiċi introdotti 

bħala parti mir-riforma tal-2013 joħolqu kumplessità u burokrazija żejda, huma diffiċli 

biex jinftiehmu, u jonqsu milli jtejbu b'mod sinifikanti l-prestazzjoni ambjentali u 

klimatika tal-PAK; 

AI. billi l-forniment ta' pagamenti tal-PAK għandu jkun kundizzjonali bil-qawwi fuq l-

offerta ta' beni pubbliċi, b'mod speċjali f'dak li għandu x'jaqsam mal-ambjent u l-

impjiegi ta' kwalità, sabiex jiġu ssodisfati t-talbiet tas-soċjetà; 

AJ. billi hemm bżonn ta' PAK riformulata biex topera fil-livell li huwa mistenni fis-

sitwazzjoni, huwa imperattiv li l-koleġiżlaturi jingħataw il-mezzi biex iwettqu bis-sħiħ 

il-missjoni tagħhom f'perjodu ta' żmien irregolat, u billi hemm l-inċertezzi marbuta mal-

Brexit; 

AK. billi l-ġejjieni tas-sigurtà tal-ikel fl-Ewropa jrid ikun żgurat kemm għar-Renju Unit kif 

ukoll għall-UE 27, bl-akbar sforzi jsiru biex jiġi mminimizzat it-tfixkil għall-

produzzjoni u għall-aċċess għall-ikel għaż-żewġ partijiet; billi jridu jsiru l-isforzi kollha 

possibbli biex jiġi żgurat allinjament unitarju fl-istandards ambjentali u tas-sikurezza 

tal-ikel sabiex jiġi żgurat li ċ-ċittadini tar-Renju Unit kif ukoll tal-UE ma jiffaċċjaw l-

ebda tnaqqis fil-kwalità tal-ikel u fis-sikurezza tal-ikel; 

AL. billi l-attività tal-biedja għandha impatt sostanzjali fuq l-ambjent, il-klima, is-saħħa, is-

sikurezza tal-ikel, il-bijodiversità u l-benessri tal-annimali, iżda tista' tikkontribwixxi 

wkoll għall-mitigazzjoni tat-tibdil fil-klima billi tnaqqas l-emissjonijiet ta' gassijiet serra 

u bil-qbid tal-karbonju; billi hemm il-ħtieġa li l-PAK tindirizza dawn il-kwistjonijiet 

permezz ta' strumenti u mudelli ddedikati; 

AM. billi l-PAK teħtieġ għodod adegwati biex tindirizza l-vulnerabbiltà tal-agrikoltura għat-

tibdil fil-klima u fl-istess ħin biex tnaqqas il-pressjoni minn fuq ir-riżervi tal-ilma ħelu 

eżerċitati mis-settur, li jammontaw għal 50 % tal-użu tal-ilma ħelu fl-UE; 

AN. billi l-Istrateġija Ewropa 2020 tal-Kummissjoni – Ewropa effiċjenti fir-riżorsi, titlob li 

jsir tibdil fix-xejriet tal-konsum sabiex tiġi sostnuta l-integrità fil-ġejjieni tal-katina 

alimentari mill-produttur sal-konsumatur; 

AO. billi l-PAK tal-ġejjieni għandha tipprovdi lill-bdiewa aktar strumenti adegwati biex 

jipproteġu, jikkonservaw u jsaħħu l-kapital naturali tal-Unjoni u jreġġgħu lura xejriet ta' 

tnaqqis partikolarment inkwetanti fil-bijodiversità, bħal dawk fir-rigward tal-friefet tal-

bwar u l-għasafar taż-żoni agrikoli; 

AP. billi l-PAK tal-ġejjieni għandha tindirizza l-emissjonijiet tal-ammonijaka mis-settur 

agrikolu, li fl-2015 kienu jammontaw għal 94 % tal-emissjonijiet totali tal-ammonijaka 

fl-Unjoni kollha, u jikkontribwixxu għat-tniġġis tal-arja, l-ewtrofikazzjoni u l-

aċidifikazzjoni tal-ekosistema; 

1. Jinnota l-komunikazzjoni mill-Kummissjoni dwar il-Ġejjieni tal-Ikel u tal-Biedja u jilqa' 

r-rikonoxximent li wieħed mill-objettivi tal-PAK għandu jkun li jtejjeb u jiżgura l-

immaniġġjar sostenibbli tar-riżorsi naturali u li jikkontribwixxi għall-objettivi 

ambjentali u klimatiċi tal-UE; 

2. Jenfasizza b'mod partikolari li l-politiki tal-PAK tal-ġejjieni jridu jikkontribwixxu għal 

politiki tal-UE dwar is-saħħa u l-produzzjoni agrikola kif ukoll politiki oħra 

ekonomikament, ambjentalment u soċjalment sostenibbli, u jgħinu biex jiġu rispettati l-

impenji internazzjonali diġà miftiehma, b'mod partikolari l-Ftehim ta' Pariġi COP21, l-

Għanijiet ta' Żvilupp Sostenibbli (SDGs) tan-Nazzjonijiet Uniti u l-Konvenzjoni dwar 

id-Diversità Bijoloġika; 

3. Jitlob PAK li jkollha bħala l-ogħla prijorità t-tranżizzjoni ta' kull azjenda agrikola 

Ewropea f'impriża sostenibbli li hija integrata bis-sħiħ fl-ekonomija ċirkolari, li 

tgħaqqad l-istandards ta' prestazzjoni ekonomika ma' dawk ambjentali, mingħajr l-ebda 

tnaqqis fl-istandards soċjali jew tal-impjiegi; 

4. Jitlob PAK li tiżgura li l-bdiewa kollha, inklużi l-bdiewa b'azjenda agrikola żgħira, 

jirċievu introjtu remunerattiv ġust u li tirrispetta l-limiti ambjentali, u b'hekk tiżgura 

reżiljenza u produttività fit-tul; 

5. Ifakkar li l-PAK tal-ġejjieni jeħtieġ li tħeġġeġ lill-bdiewa jservu lis-soċjetà kollha kemm 

hi billi jintroduċu jew ikomplu japplikaw metodi ta' produzzjoni agrikola li jkunu 

kompatibbli mal-protezzjoni tal-ambjent u mal-preservazzjoni tal-pajsaġġi, tal-ħamrija, 

tar-riżorsi naturali u tad-diversità ġenetika; 

6. Ifakkar li l-Parlament diġà enfasizza l-ħtieġa urġenti li tittieħed azzjoni biex jiġu ttrattati 

l-kawżi prinċipali tat-telfien tal-bijodiversità, jiġifieri l-qerda u d-degradazzjoni tal-

ħabitat li jirriżultaw primarjament minn konsum eċċessiv tal-art, tniġġis, biedja 

intensiva, użu ta' pestiċidi u fertilizzanti kimiċi sintetiċi, il-firxa ta' speċijiet aljeni u t-

tibdil fil-klima; jitlob għalhekk li l-PAK tkun konsistenti mal-objettivi l-oħra tal-UE fil-

qasam ambjentali, soċjali u tas-saħħa u ma' impenji internazzjonali bħall-Għanijiet ta' 

Żvilupp Sostenibbli u t-trattati dwar il-klima; 

7. Jitlob li jingħata appoġġ permezz ta' strumenti finanzjarji u miżuri nazzjonali ġodda 

lilll-bdiewa żgħażagħ li jagħmlu investimenti ġodda, fid-dawl tat-tiġdid ġenerazzjonali 

tal-bdiewa; 

8. Jirrikonoxxi li l-prattiki agroekoloġiċi bħall-agrosilvikultura jista' jkollhom rwol 

importanti f'dan ir-rigward; 

9. Jitlob żieda fis-sehem tal-produzzjoni agrikola organika; 

10. Jitlob li l-PAK riformata tkun sempliċi, responsabbli u orjentata b'mod ċar biex 

tipproduċi riżultati fis-settur tal-agrikoltura sostenibbli; iqis li r-riforma għandha 

tagħmel il-proċeduri amministrattivi anqas kumplessi u anqas onerużi għall-bdiewa u li 

ttejjeb il-monitoraġġ tal-prestazzjoni fil-livell tal-Istati Membri; 

11.  Jitlob PAK li tkun ibbażata fuq ir-riżultati li tkun konsisteni ma' politiki oħra tal-UE u 

jkollha bħala l-ogħla prijorità t-tranżizzjoni lejn agrikoltura Ewropea mmexxija mis-suq 

u sostenibbli billi tissaħħaħ il-produttività u l-kompetittività fit-tul u jiġu stabbiliti 

objettivi Ewropej ta' prestazzjoni ambjentali, sostenibbli u ta' żvilupp soċjetali għall-

offerta ta' beni pubbliċi; 

12.  Jenfasizza l-ħtieġa li jinħolqu beni pubbliċi u servizzi tal-ekosistema relatati mal-

ħamrija, l-ilma, il-bijodiversità, il-kwalità tal-arja, l-azzjoni klimatika u l-għoti ta' 

servizzi marbuta mal-pajsaġġ; 

13. Jistieden lill-Istati Membri u lill-Kummissjoni jiżguraw li l-PAK tal-ġejjieni tappoġġja 

sistemi ta' produzzjoni aktar sostenibbli u l-offerta mtejba tal-beni pubbliċi mill-ġestjoni 

tal-art; 

14. Ifakkar li l-Parlament enfasizza li l-preservazzjoni tal-bijodiversità hija fundamentali 

għall-produzzjoni fit-tul tal-ikel u tal-għalf, u għalhekk hija fl-interess tal-bdiewa stess; 

15.  Jissottolinja l-ħtieġa li jiġi żgurat li l-PAK tal-ġejjieni u l-infiq tagħha jilħqu b'mod 

effettiv l-objettivi stabbiliti permezz ta' konformità u permezz ta' koerenza akbar fl-

oqsma ta' politika, u dan huwa ta' rilevanza partikolari fir-rigward tal-ġestjoni 

sostenibbli tar-riżorsi naturali u l-istrumenti ddedikati għal dan il-għan skont il-PAK; 

16. Ifakkar li l-Parlament diġà enfasizza li l-"Kontroll tal-Idoneità" tad-Direttiva Natura 

jenfasizza l-bżonn li tittejjeb il-koerenza mal-PAK, u jenfasizza t-tnaqqis inkwetanti fl-

ispeċijiet u fil-ħabitats marbuta mal-agrikoltura; jistieden lill-Kummissjoni twettaq 

evalwazzjoni tal-impatt tal-PAK fuq il-bijodiversità; jerġa' jitlob pagamenti ogħla għan-

Natura 2000 biex tiġi inċentivata aktar il-protezzjoni tas-siti agrikoli tan-Natura 2000, li 

jinsabu fi stat ħażin ħafna; 

17. Jenfasizza li l-bdiewa jeħtiġilhom jiġu ppremjati b'mod adegwat talli jżommu u 

jipproteġu l-ħabitats eżistenti; jenfasizza, f'dan ir-rigward, li r-regoli għal skemi 

agroambjentali jistgħu jinċentivaw lill-bdiewa biex ineħħu l-ħabitats eżistenti u 

jimpjantaw ħabitats ġodda sabiex jirċievu pagamenti; jinnota li dan jista' jimmina l-

isforzi biex tissaħħaħ il-bijodiversità u l-protezzjoni ambjentali, u għalhekk itenni l-

ħtieġa li l-bdiewa jiġu ppremjati talli jżommu u jipproteġu l-ħabitat; 

18. Jitlob li tinżamm l-integrità tal-ewwel pilastru, mibni fuq kundizzjonalità mtejba ta' 

miżuri ta' appoġġ ikkalibrati biex jimmassimizzaw ir-riżultati mistennija għal kull bidwi 

u jippremjaw lill-bdiewa għall-beni pubbliċi li jistgħu jipprovdu, bħall-azzjoni klimatika 

u l-konservazzjoni tal-fawna selvaġġa; jissottolinja li l-PAK jenħtieġ li jkun fiha 

pagamenti għas-servizzi tal-ekosistema, issorveljati minn awtoritajiet ambjentali, li 

jibnu fuq l-approċċ eżistenti tal-Programm LIFE; jenfasizza, madankollu, l-importanza 

tal-azjendi agrikoli attivi tal-familja ta' kull daqs fiż-żamma tal-attività agrikola diversa, 

u li għalhekk il-miżuri jkunu mmirati aħjar, jekk l-attenzjoni titqiegħed fuq l-azjendi 

agrikoli tal-familja; 

19. Jemmen bis-sħiħ li l-kundizzjonalità bejn il-pagamenti diretti u l-miżuri tal-

ekoloġizzazzjoni jeħtieġ li tinżamm sabiex tiżgura settur agrikolu Ewropew aktar 

sostenibbli, u jitlob skema ta' inċentivi volontarja ġdida għall-bdiewa li jixtiequ jmorru 

lil hinn mill-miżuri agroambjentali attwali; 

20. Jistieden lill-Kummissjoni tiffoka fuq il-kwalità tal-ħajja f'żoni rurali, sabiex tagħmel l-

ħajja hemmhekk attraenti għan-nies kollha, b'mod speċjali għall-ġenerazzjoni 

żagħżugħa; 

21. Jitlob kundizzjonalità jew sistema li se tissostitwiha biex tinkludi l-leġiżlazzjoni kollha 

dwar il-benessri tal-annimali tar-razzett speċifika skont l-ispeċi u d-direttivi dwar it-

tiġieġ tal-bajd u t-tiġieġ tas-simna; 

22. Jitlob li l-ewwel pilastru, iddefinit fil-livell tal-UE, jirrikonoxxi l-importanza ta' rabta 

ċara bejn l-għoti ta' għajnuna diretta mmirata, li tiddependi ħafna mir-riżultati 

ambjentali u soċjali li jġibu magħhom benefiċċji sostenibbli ambjentalment u 

ekonomikament fit-tul, u l-offerta ta' beni pubbliċi u ta' servizzi, li jinkludi mekkaniżmi 

adegwati għall-ippremjar tal-bdiewa, fuq il-bażi ta' kriterji komuni ambizzjużi u 

objettivi li jistgħu jitkejlu b'mod ċar iddefiniti fil-livell tal-UE, u li jappoġġja lill-bdiewa 

b'mod aħjar fit-tranżizzjoni tagħhom lejn prestazzjoni ekonomika u ambjentali; 

23. Jistieden lill-Kummissjoni tiżgura li l-ewwel pilastru jibqa' l-iskema prinċipali ta' 

appoġġ għall-introjtu għall-bdiewa u l-garanzija ta' kundizzjonijiet ekwi fis-suq uniku; 

jenfasizza għalhekk li l-Kummissjoni għandha tipprevjeni d-differenzi strateġiċi bejn l-

Istati Membri fil-pjanijiet ta' implimentazzjoni tal-PAK nazzjonali rispettivi tagħhom sa 

fejn dawn jistgħu jikkawżaw distorsjonijiet tas-suq u kompetizzjoni inġusta fil-livell tal-

UE; 

24. Iwissi kontra kwalunkwe kofinanzjament nazzjonali possibbli ta' pagamenti diretti, 

għaliex dan iwassal għal tfixkil fin-natura komuni tal-PAK; 

25. Iwissi kontra r-riskji li jirriżultaw mill-possibbiltà għall-Istati Membri li jiddefinixxu 

b'mod indipendenti l-pjanijiet nazzjonali tagħhom u li jirrevedu d-deċiżjonijiet tagħhom 

kull sena, mingħajr sett ta' regoli, objettivi u miżuri robust komuni ddefinit fil-livell tal-

UE; jenfasizza li din il-possibbiltà tkun qed tesponi lill-bdiewa għal livell kbir ta' 

inċertezza li tirriżulta mid-deċiżjonijiet politiċi meħuda fil-livell nazzjonali u jista' 

jkollha impatt negattiv fuq l-isfidi ambjentali; 

26. Jistieden lill-Kummissjoni tintroduċi qafas ġuridiku ġdid u komprensiv li jippermetti l-

implimentazzjoni koerenti tal-azzjonijiet ambjentali u klimatiċi bħall-ekoloġizzazzjoni, 

il-kundizzjonalità – li tinkludi l-kundizzjonijiet agrikoli u ambjentali tajba (KAAT) u r-

rekwiżiti statutorji tal-immaniġġjar (SMRs) – u miżuri agroambjentali klimatiċi 

(AECMs) għall-iżvilupp rurali, sabiex il-bdiewa jkunu jistgħu jaħdmu b'mod aktar 

effiċjenti u b'mod aktar sempliċi u aktar immirat fir-rigward tal-protezzjoni ambjentali, 

il-bijodiversità u l-azzjoni klimatika, filwaqt li jiġi żgurat li l-Istati Membri jkollhom 

kontroll adegwat u billi jitqiesu l-kundizzjonijiet lokali; jenfasizza l-ħtieġa li tiġi żgurata 

separazzjoni ċara tal-miżuri taħt il-Pilastru I u l-Pilastru II; 

27. Iqis li sehem sa 30 % tal-ewwel pilastru għandu jkun iddedikat għal din l-iskema 

Ewropea ta' inċentivi deċiża mill-Istati Membri bħala skema ta' inċitivazzjoni 

kuntrattwali għal tranżizzjoni lejn agrikoltura li tikkombina l-istandards ta' prestazzjoni 

ekonomika ma' dawk ambjentali; 

28. Iqis li t-tranżizzjoni lejn sistemi tal-biedja sostenibbli trid tkun iffaċilitata b'servizzi ta' 

estensjoni agrikola (FAS) indipendenti, trasparenti, iffinanzjati suffiċjentement u 

pubblikament fl-Istati Membri u fir-reġjuni kollha u billi żżid riċerka parteċipattiva 

minn isfel għal fuq bejn ir-riċerkaturi u l-bdiewa u skambji effettivi bejn il-pari fl-

isħubijiet tal-UE għall-innovazzjoni (EIP), speċjalment għal approċċi agroekoloġiċi li 

jieħdu vantaġġ mill-proċessi naturali u li jippromwovuhom biex itejbu r-rendiment u r-

reżiljenza; 

29. Iqis li fil-FAS u fl-EIP għandha tingħata attenzjoni speċjali sabiex jiġu mħeġġa 

alternattivi għall-pestiċidi, speċjalment l-użu tat-tmien prinċipji IPM biex titnaqqas id-

dipendenza mill-użu tal-pestiċidi, u nimxu lejn il-kisba ta' ġejjieni mingħajr l-użu tal-

pestiċidi; iqis li, abbażi tal-esperjenzi attwali, il-fatt li wieħed jieħu vantaġġ mill-

proċessi naturali u li dawn jiġu mħeġġa sabiex jittejbu r-rendiment u r-reżiljenza 

x'aktarx inaqqas l-ispejjeż tal-produzzjoni; 

30. Jitlob li t-tieni pilastru rinnovat ikun inqas kumpless u aktar effiċjenti u jkun iffukat fuq 

politiki li verament joffru inċentiv għall-iżvilupp territorjali u tas-settur, li jpoġġi l-

investiment, it-taħriġ u l-konsulenza, is-soluzzjonjiet intelliġenti, is-sostenibbiltà, ir-

riċerka, l-innovazzjoni, il-benessri tal-annimali, l-ekonomiji tal-azjendi agrikoli u l-ħajja 

rurali fil-qalba tiegħu, filwaqt li jippermetti lill-Istati Membri jadottaw approċċi 

speċifiċi li jirriflettu l-kundizzjonijiet u l-ħtiġijiet lokali, inkluż il-kumpens ta' spejjeż 

żejda relatati ma' żvantaġġi naturali u ta' skemi agroambjentali klimatiċi aktar 

ambizzjużi; 

31. Jissottolinja l-importanza tal-iżvilupp rurali, inklużi l-inizjattivi LEADER u CLLD, fl-

appoġġ ta' agrikoltura multifunzjonali u fit-trawwim ta' sħubijiet bejn il-bdiewa, il-

komunitajiet lokali, is-soċjetà ċivili u attivitajiet imprenditorjali addizzjonali, sabiex jiġi 

ġġenerat introjtu minn attivitajiet ekonomiċi diversifikati bħall-agrituriżmu, u jiġu 

żgurati agrikoltura sostnuta mill-komunità u l-għoti ta' servizzi soċjali f'żoni rurali; 

32. Jitlob li t-tieni pilastru jqis il-benessri tal-annimali bħala parti obbligatorja mill-

programmi tal-iżvilupp rurali fl-UE, u jipprevedi rekwiżit ta' nfiq minimu fuq miżuri 

relatati mal-benessri tal-annimali, kif ukoll inċentivi fit-tul sabiex aktar bdiewa jiġu 

mħeġġa jadottaw standards ogħla relatati mal-benessri tal-annimali li jmorru lil hinn 

mil-leġiżlazzjoni attwali; 

33. Jitlob li l-promozzjoni tal-effiċjenza fir-riżorsi, inkluż l-ilma, tissaħħaħ fil-PAK tal-

ġejjieni, u jħeġġeġ l-għoti tas-setgħa lill-bdiewa biex jieħdu deċiżjonijiet infurmati dwar 

ir-rekwiżiti tal-ilma u n-nutrijenti bis-saħħa ta' teknoloġiji intelliġenti, prattiki xierqa u 

aċċess dirett għall-informazzjoni bħad-data satellitari; 

34. Jitlob miżuri li jżidu r-riċiklaġġ tan-nutrijenti; jitlob li l-politika strutturali agrikola tiġi 

allinjata mal-iskema ta' appoġġ ambjentali, pereżempju billi t-tkabbir tal-għelejjel u t-

trobbija tal-bhejjem jingħaqdu flimkien b'mod aħjar; 

35. Jissottolinja l-ħtieġa għal pagamenti skont l-iskema ta' żvilupp rurali lill-bdiewa li 

jinsabu f'żoni li jaffaċċjaw restrizzjonijiet naturali bħal kundizzjonijiet klimatiċi diffiċli, 

għoljiet weqfin, jew kwalità tal-ħamrija ħażina; jitlob semplifikazzjoni u ffukar aħjar 

tal-iskema ANC għall-perjodu ta' wara l-2020; 

36. Iqis li huwa biss b'dan it-tip ta' mudell komplementari, li jinkludi objettivi ddefiniti 

b'mod ċar u li huwa koerenti mal-politiki l-oħra tal-UE, li jistgħu jintlaħqu l-għanijiet 

ambizzjużi tal-UE fir-rigward tal-ambjent u l-iżvilupp rurali; jissottolinja li approċċ 

flessibbli, nazzjonali ta' programmazzjoni għandu jkompli jiġi applikat għall-Pilastru II, 

filwaqt li regoli u standards komuni għandhom ikunu fil-qalba tal-Pilastru I, sabiex jiġu 

żgurati kundizzjonijiet ekwi effiċjenti għall-bdiewa kollha fl-UE; 

37. Jemmen li, meta l-għodod ta' ġestjoni tar-riskju ma jkunux biżżejjed biex jittrattaw it-

tfixkil enomir fis-suq, il-PAK tal-ġejjieni għandha tkun kapaċi tirreaġixxi aħjar, b'mod 

aktar effiċjenti u rapidu għall-kriżijiet tas-swieq, permezz tal-miżuri Ewropej għall-

ġestjoni tal-kriżijiet bl-għan li jerġgħu jistabbilixxu kundizzjonijiet tas-swieq bilanċjati; 

38.  Jisħaq fuq il-fatt li waħda mill-isfidi ewlenin li taffaċċja l-PAK tal-ġejjieni hija d-

dipendenza tal-bdiewa mill-użu ta' fertilizzanti artifiċjali u pestiċidi kimiċi, li jistgħu 

jkollhom impatt negattiv fuq il-kwalità tal-ilma u huma marbuta mat-telfien tal-

bijodiversità; itenni li n-newba tal-uċuħ tar-raba', bħala parti mill-ġestjoni integrali tal-

organiżmi ta' ħsara, tibqa' waħda mill-għodod l-aktar effettivi għall-preservazzjoni tal-

bijodiversità u r-restawr tas-saħħa tal-ħamrija; 

39. Jitlob li tiġi żviluppata miżura speċifika fl-iżvilupp rurali biex tinkoraġġixxi t-tnaqqis 

serju fl-użu tal-pestiċidi, ibbażata fuq it-tmien prinċipji tal-Unjoni Ewropea ta' Ġestjoni 

Integrata tal-Organiżmi ta' Ħsara (IPM) u tinkoraġġixxi l-użu ta' alternattivi mhux 

kimiċi; 

40. Jissottolinja l-importanza tad-dakkir u tal-preservazzjoni tal-bijodiversità; jistieden lill-

Kummissjoni u lill-Istati Membri jistabbilixxu żoni li fihom ma jintużawx il-pestiċidi 

sabiex jipprevjenu l-mortalità tan-naħal relatata mal-użu tal-pestiċidi; 

41. Iħeġġeġ lill-Kummissjoni u lill-Istati Membri jiżguraw li l-politika agrikola futura 

tindirizza s-sejbiet dwar it-tnaqqis tad-dakkara u toffri soluzzjonijiet adegwati; 

42. Jinsisti fuq approċċ ibbażat fuq ir-riżultati rigward il-pagamenti; jipproponi għalhekk l-

inklużjoni ta' indikaturi bħas-saħħa tal-ħamrija u l-bijodiversità, il-preżenza tar-rikkezza 

ta' unitajiet tassonomiċi u ta' speċijiet, il-ħolqien ta' ħumus u ħamrija ta' fuq, kopertura 

ta' ħamrija kontra l-erożjoni, it-telf ta' nutrijenti u l-kwalità tal-ilma, u l-bijodiversità, 

inkluż ir-rikkezza u l-abbundanza tal-ispeċijiet ta' għasafar, dakkara selvaġġi u insetti; 

43.  Jitlob li fir-regolament bażiku jiġu stabbiliti objettivi robusti tal-PAK, f'konformità mal-

leġiżlazzjoni ambjentali u bbażati fuq indikaturi kkwantifikati u b'riżultati ambizzjużi; 

jenfasizza li l-pjanijiet strateġiċi tal-PAK għandhom ikunu bbażati fuq l-evidenza u 

mfassla bl-involviment tal-awtoritajiet ambjentali rilevanti, f'konsultazzjoni mal-

partijiet ikkonċernati rilevanti kollha (inklużi l-bdiewa b'azjenda agrikola żgħira, l-

NGOs ambjentali u r-rappreżentanti tas-soċjetà ċivili), u jeħtiġilhom b'mod obbligatorju 

jsegwu l-prinċipju tas-sħubija; 

44. Jistieden lill-Kummissjoni tiżgura li l-Istati Membri jistabbilixxu objettivi kkwantifikati 

kull fejn ikun possibbli u jintroduċu indikaturi li jkejlu l-progress tal-miri stabbiliti fil-

pjanijiet strateġiċi tagħhom; 

45. Jitlob lill-Kummissjoni tipprovdi gwida ċara u appoġġ lill-Istati Membri meta dawn 

jiżviluppaw il-pjanijiet strateġiċi tagħhom sabiex jiġi żgurat li dawn il-pjanijiet ikunu 

robusti u ta' kwalità għolja; 

46. Itenni li l-"Kontroll tal-Idoneità" tad-Direttiva dwar l-Għasafar u l-Ħabitats jisħaq fuq 

il-ħtieġa għal titjib fil-koerenza mal-PAK u jissottolinja t-tnaqqis rapidu fl-ispeċi u l-

ħabitats marbuta mal-agrikoltura; jistieden lill-Kummissjoni twettaq evalwazzjoni tal-

impatt tal-PAK fuq il-bijodiversità; 

47. Jitlob lill-Kummissjoni tiżgura skemi ta' monitoraġġ effettivi u realistiċi, ibbażati fuq 

metodoloġiji ta' kampjunar robusti u xjentifiċi biex jintraċċaw il-progress tal-objettivi 

kollha; 

48. Jistieden lill-Kummissjoni twettaq il-proposta tagħha ta' politika bbażata fuq ir-riżultati 

u tipprovdi appoġġ minn assistenza teknika u skont azzjonijiet ta' politika u miżuri oħra 

biex tkopri l-monitoraġġ u l-ġbir tad-data dwar l-indikaturi kollha rilevanti, filwaqt li 

dan huwa ta' rilevanza partikolari meta wieħed iqis in-nuqqas ta' data dwar l-indikaturi 

ambjentali; 

 49. Jenfasizza li l-għanijiet tal-PAK huma ffukati fuq il-produzzjoni tal-ikel u jqis li l-PAK 

trid issarraf fil-prattika l-aġenda bijoekonomika u l-istrateġija dwar il-kimika li toriġina 

minn sorsi bijoloġiċi, filwaqt li tibbażahom fuq il-prinċipji tal-ekonomija ċirkolari u tqis 

il-kontribut klimatiku reali ta' użu u tipi differenti tal-bijomassa, u trid tikkontribwixxi 

għar-rivitalizzazzjoni tal-komunitajiet rurali permezz ta' xogħlijiet esperti u 

innovazzjoni, b'mod partikolari fir-rigward ta' prodotti tal-injam u prodotti oħra tal-

bijomassa ta' valur miżjud għoli u għelejjel tat-titwiq; iqis li l-PAK għandha tħeġġeġ 

ukoll l-użu ta' skart u residwi agrikoli għall-bijoenerġija bħala appoġġ addizzjonali 

għaż-żoni rurali u lill-bdiewa; iqis li l-PAK trid tinkludi strateġija Ewropea ambizzjuża 

dwar l-enerġija ekoloġika u l-kimika bbażata fuq il-koproduzzjoni ta' proteini veġetali; 

50. Jistieden lill-Kummissjoni tassumi perspettiva fuq żmien medju sa żmien twil fir-

rieżami tagħha tal-politika dwar il-proteini, filwaqt li tiżgura li l-proposti leġiżlattivi 

tagħha għar-riforma tal-PAK ikunu jinkludu miżuri u strumenti ġodda xierqa u 

affidabbli li jgħinu lill-bdiewa jtejbu s-sistemi ta' newba tal-uċuħ tar-raba' biex inaqqsu 

sostanzjalment id-defiċit attwali tal-proteina u l-volatilità tal-prezzijiet; 

51. Iqis li l-PAK tal-ġejjieni għandha tippromwovi l-kultivazzjoni tal-għelejjel li fihom il-

proteini bħala għodda importanti biex tiġi żgurata t-tranżizzjoni ta' monokulturi 

intensivi b'kontribut għoli ta' pestiċidi kimiċi sintetiċi u b'impatt ambjentali għoli għal 

sistemi agroekoloġiċi diversifikati; 

52. Jemmen li l-aqwa mod kif jiġu utilizzati l-għelejjel li fihom il-proteini huwa għall-ikel 

għall-bnedmin; jemmen, għaldaqstant, li l-produzzjoni tagħhom għandha ssegwi ordni 

ta' prijorità li jagħti privileġġ lill-konsum dirett mill-bniedem segwit mill-produzzjoni ta' 

għalf u li tippermetti l-produzzjoni ta' bijofjuwils mill-iskart biss; 

53. Jitlob il-promozzjoni b'saħħitha tal-agrosilvikultura li tista' ttejjeb il-kwalità tal-ħajja 

tal-bnedmin billi ttejjeb il-mikroklimi, iżżid ir-reżiljenza fil-livell tal-azjendi agrikoli u 

tal-pajsaġġ, ittejjeb il-pajsaġġi u tipprovdi ekosistemi rikreattivi u produttivi b'diversi 

skopijiet; jissottolinja l-ħtieġa li tiġi identifikata u indirizzata kwalunkwe diskrepanza li 

tista' xxekkel l-iżvilupp tas-sistemi agroforestali, inkluż in-nuqqas ta' possibbiltajiet li 

jiġu ċċertifikati prodotti minn "siġar barra mill-foresti" f'reġjuni tal-UE skont l-iskemi 

taċ-ċertifikazzjoni eżistenti;  

54. Jissottolinja r-rwol importanti ta' foresti ġestiti b'mod sostenibbli għall-adattament tal-

foresti għat-tibdil fil-klima, u jenfasizza l-importanza tal-katina tal-valur foresta-injam 

għaż-żamma tal-mezzi ta' sussistenza rurali, il-ħolqien tal-impjiegi, it-tkabbir u l-

istabbiltà soċjali f'żoni rurali, u permezz tal-kontribut tagħha għal ktajjen tal-valur 

ġodda f'konformità mal-ekonomija ċirkolari u l-bijoekonomija; 

55. Iqis li l-PAK jeħtieġ li tiġġestixxi r-riskji assoċjati mat-tibdil fil-klima u mad-

degradazzjoni tal-art fil-pajsaġġ maħdum kollu, billi tinvesti sabiex l-agroekosistemi 

jsiru reżiljenti u robusti permezz ta' investiment fl-infrastruttura ekoloġika biex tibni 

ħamrija tal-wiċċ, treġġa' lura l-erożjoni tal-ħamrija, tintroduċi/ittawwal in-newba tal-

uċuħ tar-raba', iżżid aktar siġar fil-pajsaġġ u ttejjeb id-diversità bijoloġika u strutturali 

fl-irziezet; 

56. Ifakkar l-importanza strateġika tar-riċerka u l-innovazzjoni u jitlob sinerġija aħjar bejn 

l-objettivi tal-PAK u l-objettivi ta' Orizzont 2020 fl-oqsma tal-produzzjoni tal-ikel, tal-

ġestjoni sostenibbli tar-riżorsi u tal-azzjoni klimatika;  

57. Jitlob lill-Kummissjoni tiżgura li kull prodott agrikolu importat jissodisfa l-istess 

standards sanitarji u soċjali li l-prodotti tal-UE huma obbligati li jissodisfaw billi 

tintroduċi klawżoli ta' reċiproċità f'kull ftehim kummerċjali; jitlob lill-Kummissjoni 

tagħmel valutazzjoni tal-impatt sistematika tad-dispożizzjonijiet rigward is-settur 

agrikolu f'kull ftehim kummerċjali, u toffri strateġiji speċifiċi ħalli tiżgura li l-ebda 



 

AD\1151983MT.docx 15/18 PE618.229v02-00 

 MT 

settur agrikolu ma jsofri minħabba xi ftehim kummerċjali konkluż ma' pajjiż terz, 

filwaqt li tqis ukoll l-indikazzjonijiet ġeografiċi tal-UE; 

58. Jisħaq fuq il-fatt li r-rispett għal produzzjoni agrikola sostenibbli, il-leġiżlazzjoni u l-

istandards tal-UE li fuqhom huma bbażati r-regolamenti tal-UE dwar is-sikurezza tal-

ikel, l-istandards soċjali, ekonomiċi u ambjentali tal-UE, l-approċċ mill-produttur sal-

konsumatur, ir-reċiproċità u l-preservazzjoni stretta tal-istandards sanitarji u fitosanitarji 

u l-proċeduri dwar is-saħħa tal-bniedem u tal-annimali u s-sikurezza tal-ikel tal-UE, kif 

iddefiniti skont il-leġiżlazzjoni tal-UE, huma lkoll prinċipji fundamentali u sodi tan-

negozjati tal-Ftehimiet ta' Kummerċ Ħieles tal-UE kollha għall-agrikoltura Ewropea; 

59. Jenfasizza li, biex jiġu żgurati kundizzjonijiet ekwi, huwa meħtieġ xenarju ta' referenza 

komuni tal-UE li jiggarantixxi d-drittijiet taċ-ċittadini għal ambjent b'saħħtu u għal ikel 

bnin u nutrijenti; iqis li dan ix-xenarju ta' referenza għandu jiġi stabbilit biex 

jikkonforma mal-liġijiet rilevanti u mal-obbligi internazzjonali, u anke ma jippermetti 

"l-ebda ħsara" għall-ambjent jew għas-soċjetà; 

60.  Jitlob li l-PAK tal-ġejjieni tkun imfassla biex tindirizza aħjar kwistjonijiet tas-saħħa 

pubblika kritiċi, bħal dawk relatati mar-reżistenza antimikrobika u mal-kwalità tal-arja; 

61. Jissottolinja l-isfidi imposti fuq is-saħħa tal-annimali u tal-bnedmin mir-reżistenza 

antimikrobika; jemmen li qafas ġuridiku ġdid għandu jippromwovi b'mod attiv is-saħħa 

u l-benessri tal-annimali bħala mezz sabiex tiġi miġġielda r-reżistenza antibijotika, u 

b'hekk jipproteġi aħjar is-saħħa pubblika u s-settur tal-biedja kollha kemm hu. 

62. Jirrikonoxxi l-importanza li fil-proċess tat-teħid ta' deċiżjonijiet dwar il-PAK jiġu 

involuti istituzzjonijiet u esperti responsabbli għall-politiki tas-saħħa u dawk ambjentali 

li jaffettwaw il-bijodiversità, it-tibdil fil-klima, it-tniġġis tal-arja, tal-ħamrija u tal-ilma; 

63. Jitlob koordinament ta' politika aħjar bejn il-PAK u politiki u azzjonijiet oħra tal-UE – 

b'mod partikolari mad-Direttiva 2000/60/KE, mad-Direttiva 91/676/KEE u mar-

Regolament 1107/2009 – bħala mezz biex tinkiseb protezzjoni sostenibbli tar-riżorsi tal-

ilma li l-kwantità u l-kwalità tagħhom qed jiġu affettwati b'mod negattiv mill-

agrikoltura; jitlob inċentivi li jappoġġjaw proġetti ta' kooperazzjoni lokali bejn il-

bdiewa u l-fornituri tal-ilma sabiex tittejjeb il-protezzjoni tar-riżorsi tal-ilma; 

64. Jistieden lill-Kummissjoni tiżviluppa sinerġiji rilevanti bejn il-programmi ewlenin tal-

UE għas-settur spazjali u l-PAK, u b'mod partikolari mal-programm Copernicus li 

jippreżenta interess speċifiku għall-komunità tal-biedja f'termini ta' tibdil fil-klima u 

monitoraġġ tal-ambjent; 

65. Iħeġġeġ lill-Kummissjoni u lill-Istati Membri jirrikonoxxu li l-bidliet soċjetali, 

ambjentali, teknoloġiċi u ekonomiċi l-ġodda, bħal dawk fl-oqsma tal-enerġija nadifa, id-

diġitalizzazzjoni u s-soluzzjonijiet intelliġenti għandhom impatt fuq il-ħajja rurali; 

jistieden lill-Kummissjoni u lill-Istati Membri jtejbu l-potenzjal taċ-ċentri rurali għal 

tkabbir u innovazzjoni sostenibbli u inklużivi, filwaqt li jqisu l-interessi tal-komunitajiet 

rurali usa'; ifakkar li ż-żoni u l-insedjamenti rurali jirrikjedu attenzjoni speċjali u sforzi 

integrati biex jiżviluppaw irħula intelliġenti u jitlob kundizzjonijiet ekwi għal titjib 

teknoloġiku speċjali għaċ-ċentri u l-grilji rurali; 

66. Jistieden lill-Kummissjoni tintroduċi qafas ġuridiku ġdid u komprensiv biex tipprojbixxi 

prattiki kummerċjali inġusti ddefiniti b'mod ċar fil-katina tal-provvista tal-ikel, flimkien 

ma' standards minimi għall-infurzar ta' dawn il-projbizzjonijiet u mekkaniżmi ta' 

sanzjonijiet; 

67. Jemmen li dan il-qafas il-ġdid għandu jkun sostnut mill-allokazzjoni possibbli ta' 

ammont minimu tal-baġit totali disponibbli għall-AEMs, inklużi l-agrikoltura organika, 

l-appoġġ għall-bijodiversità, standards tas-saħħa u l-benessri tal-annimali ta' livell għoli, 

u saħħa tal-pjanti tajba; 

68. Jistieden lill-Kummissjoni tintroduċi approċċ ta' investiment iffinanzjat minn diversi 

sorsi fil-perjodu leġiżlattiv ta' wara l-2020 biex tiżgura l-implimentazzjoni bla xkiel ta' 

għodod integrati ta' żvilupp rurali b'benefiċċji ambjentali ċari, bħall-inizjattiva tal-irħula 

intelliġenti; jistieden lill-Kummissjoni tistabbilixxi miżuri għall-inizjattiva tal-irħula 

intelliġenti u tqis il-ħolqien tal-irħula intelliġenti bħala prijorità tal-politika ta' żvilupp 

rurali li jmiss; 

69. Jisħaq fuq il-fatt li fi ħdan l-Organizzazzjoni Komuni tas-Swieq (OKS) huma meħtieġa 

aktar għażliet għal kooperazzjoni fi ħdan l-organizzazzjonijiet ta' produtturi (OP u 

APOs, inklużi kooperattivi), u l-organizzazzjonijiet interprofessjonali (IBOs). 

